
ԳՈՒՅՔ ԱՄՐԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2003 ԹՎԱԿԱՆԻ ԴԵԿՏԵՄԲԵՐԻ 4-Ի N1697-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ

Հիմք ընդունելով <Հայաստանի Հանրապետության պետական կառավարչական հիմնարկների մասին> Հայաստանի Հանրապետության օրենքի 4-րդ և <Իրավական ակտերի մասին> Հայաստանի Հանրապետության օրենքի 72-րդ հոդվածները Հայաստանի Հանրապետության կառավարությունը  ո ր ո շ ու մ է.
1. <Հայաստանի Հանրապետության ֆինանսների նախարարության աշխատակազմ> պետական կառավարչական հիմնարկին ամրացված  Հայաստանի Հանրապետության Արմավիրի մարզի Էջմիածին քաղաքի Մաշտոցի փողոց թիվ 81 հասցեում գտնվող 77800000 դրամ սկզբնական արժեքով 634.1 քառ. մետր մակերեսով անշարժ գույքը և դրա զբաղեցրած, օգտագործման ու սպասարկման համար անհրաժեշտ 0.0515 հա հողատարածքը (այսուհետ` գույք) հետ վերցնել և ամրացնել  <Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ> պետական կառավարչական հիմնարկին:

2. <Հայաստանի Հանրապետության արդարադատության նախարարության աշխատակազմ> պետական կառավարչական հիմնարկին ամրացված Հայաստանի Հանրապետության Արմավիրի մարզի Էջմիածին քաղաքի Նար-Դոս փողոցի թիվ 1բ հասցեում գտնվող շենքի երկրորդ հարկի 185.7 քառ. մետր մակերեսով տարածքը և դրա զբաղեցրած, օգտագործման ու սպասարկման համար անհրաժեշտ հողամասի բաժնային մասը հետ վերցնել և ամրացնել <Հայաստանի Հանրապետության ֆինանսների նախարարության աշխատակազմ> պետական կառավարչական հիմնարկին:
3. <Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ> պետական կառավարչական հիմնարկին ամրացված Հայաստանի Հանրապետության Արմավիրի մարզի Էջմիածին քաղաքի Նար-Դոսի փողոցի թիվ 1բ/1 հասցեում գտնվող 4902800 դրամ սկզբնական արժեքով 398.5 քառ. մետր մակերեսով անշարժ գույքը և դրա զբաղեցրած, օգտագործման ու սպասարկման համար անհրաժեշտ հողամասի բաժնային մասը (այսուհետ` գույք) հետ վերցնել և ամրացնել <Հայաստանի Հանրապետության ֆինանսների նախարարության աշխատակազմ> պետական կառավարչական հիմնարկին:
4. <Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ> պետական կառավարչական հիմնարկին ամրացված Հայաստանի Հանրապետության Արմավիրի մարզի Էջմիածին քաղաքի Նար-Դոսի փողոցի թիվ 1բ հասցեում գտնվող 2043300 դրամ սկզբնական արժեքով 298.6 քառ. մետր մակերեսով և 9886700 դրամ սկզբնական արժեքով 803.6 քառ. մետր մակերեսով տարածքը ու 2474600 դրամ սկզբնական արժեքով 200.9 քառ. մետր ընդհանուր մակերեսով շինությունները (131.8 քառ. մետր ավտոտնակ, 39.4 քառ. մետր պարիսպ, 4.3 քառ. մետր, 12.6 քառ. մետր և 12.8 քառ. մետր ծածկոցներ) և դրանց  զբաղեցրած, օգտագործման ու սպասարկման համար անհրաժեշտ հողամասի բաժնային մասը հետ վերցնել և.
1) 2862816  դրամ սկզբնական արժեքով 311.6 քառ. մետր մակերեսով (նկուղից 133.8 քառ մետր, 1-ին հարկից 177.8 քառ մետր) տարածքը և դրանց զբաղեցրած, օգտագործման ու սպասարկման համար անհրաժեշտ հողամասի բաժնային մասը ամրացնել <Հայաստանի Հանրապետության արդարադատության նախարարության աշխատակազմ> պետական կառավարչական հիմնարկին.

2) 9067184 դրամ սկզբնական արժեքով 790.1 քառ. մետր մակերեսով (առաջին հարկից 120.9 քառ մետր և նկուղային` 2-րդ ու 3-րդ հարկերից 669.2 քառ մետր) տարածքը և 2474600 դրամ սկզբնական արժեքով 200.9 քառ. մետր ընդհանուր մակերեսով շինությունները (131.8 քառ. մետր ավտոտնակ, 39.4 քառ. մետր պարիսպ, 4.3 քառ. մետր, 12.6 քառ. մետր և 12.8 քառ. մետր ծածկոցներ) և դրանց  զբաղեցրած, օգտագործման ու սպասարկման համար անհրաժեշտ հողամասի բաժնային մասը ամրացնել <Հայաստանի Հանրապետության ֆինանսների նախարարության աշխատակազմ> պետական կառավարչական հիմնարկին:

5. Հայաստանի Հանրապետության կառավարությունն առընթեր պետական գույքի կառավարման վարչության պետին՝ Հայաստանի Հանրապետության ֆինանսների և Հայաստանի Հանրապետության արդարադատության նախարարների հետ համատեղ` սույն որոշումն ուժի մեջ մտնելուց հետո եռամսյա ժամկետում ապահովել սույն որոշման 1-ին, 2-րդ, 3-րդ և 4-րդ կետերում նշված գույքի հանձնման-ընդունման աշխատանքների կատարումը:
6. Ուժը կորցրած ճանաչել Հայաստանի Հանրապետության կառավարության 2003 թվականի դեկտեմբերի 4-ի <<Արմենպրես> փակ բաժնետիրական ընկերությանը տարածք հանձնելու մասին> N1697-Ա որոշումը:
7. Երևան քաղաքի Զաքյան փողոցի N10 հասցեում գտնվող շենքի 1-ին հարկի 427.6 քառ. մետր մակերեսով տարածքն ամրացնել <Հայաստանի Հանրապետության կառավարությունն առընթեր պետական գույքի կառավարման վարչության աշխատակազմ> պետական կառավարչական հիմնարկին:
  1.

	 <Գույք ամրացնելու և Հայաստանի Հանրապետության կառավարության  2003 թվականի դեկտեմբերի 4-ի N1697-Ա որոշումը ուժը կորցրած ճանաչելու մասին> ՀՀ կառավարության որոշման նախագծի հիմնավորում

	1.
	Անհրաժեշտությունը

	
	ՀՀ կառավարության որոշման նախագծով առաջարկվում է Էջմիածին քաղաքի Նար-Դոսի փողոցի թիվ 1բ և թիվ 1բ/1 հասցեում գտնվող շենք շինությունները,  դրանց զբաղեցրած, օգտագործման ու սպասարկման համար անհրաժեշտ հողատարածքով ամրացնել ՀՀ ֆինանսների նախարարության աշխատակազմին, իսկ վերջիններիս կողմից զբաղեցված ՀՀ Արմավիրի մարզի Էջմիածին քաղաքի Մաշտոցի փողոց թիվ 81 հասցեում գտնվող շենքը և դրա զբաղեցրած, օգտագործման ու սպասարկման համար անհրաժեշտ հողատարածքը ՀՀ կառավարությանն առընթեր պետական գույքի կառավարման վարչության աշխատակազմին:

Էջմիածին քաղաքի Նար-Դոս փողոցի թիվ 1բ հասցեում գտնվող շենքի երկրորդ հարկից 185.7 քառ. մետր մակերեսով տարածքը համաձայն ՀՀ կառավարության 2006 թվականի դեկտեմբերի 7-ի N1781-Ա որոշման ամրացված է «Հայաստանի Հանրապետության արդարադատության նախարարության աշխատակազմ» պետական կառավարչական հիմնարկին և փաստացի զբաղեցվում է ԴԱՀԿ-ի մարզային բաժնի կողմից և առկա է ՀՀ արդարադատության նախարարության աշխատակազմի անվամբ անշարժ գույքի սեփականության իրավունքի գրանցման վկայական (N2344676 տրվ. 14.05.2007թ.):

Նախագծով նախատեսվում է նաև ուժը կորցրած ճանաչել Հայաստանի Հանրապետության կառավարության 2003 թվականի դեկտեմբերի 4-ի <<Արմենպրես> փակ բաժնետիրական ընկերությանը տարածք հանձնելու մասին> N1697-Ա որոշումը: 

	2.
	 Ընթացիկ իրավիճակը և խնդիրները

	
	ՀՀ կառավարությանն առընթեր պետական գույքի կառավարման վարչություն է դիմել ՀՀ ԿԱ ՊԵԿ-ի նախագահը (ներկայիս ՀՀ ֆինանսների նախարարը) տեղեկացնելով, որ ՀՀ ԿԱ ՊԵԿ-ի Էջմիածնի տարածքային հարկային տեսչությունը տեղակայված է ՀՀ Արմավիրի մարզի Էջմիածին քաղաքի Մաշտոցի փողոց թիվ 81 հասցեում, սակայն ՀՀ ԿԱ ՊԵԿ-ի Էջմիածնի ՏՀՏ-ի զբաղեցրած տարածքի տեխնիկական հնարավորությունները չեն բավարարում աշխատանքային պահանջներին և հնարավորություն չեն տալիս աշխատակիցներին ապահովել անհրաժեշտ աշխատանքային պայմաններով, ինչպես նաև շենքում ապահովել հարկատուների համար սպասարկման սրահ: Խնդրի կարգավորման նպատակով ՀՀ ԿԱ ՊԵԿ-ի նախագահը խնդրել է Էջմիածին քաղաքի Նար-Դոսի փողոցում գտնվող Հայաստանի Հանրապետության սեփականություն հանդիսացող շենքն ամրացնել <ՀՀ ֆինանսների նախարարության աշխատակազմ> պետական կառավարչական հիմնարկին:

ՀՀ ԿԱ ՊԵԿ-ի նախագահը միաժամանակ տեղեկացրել է նաև, որ հարցը համատեղ քննարկվել է ՀՀ արդարադատության նախարարության հետ և համաձայնություն է ձեռք բերվել էջմիածին քաղաքի Նար-Դոսի փողոցի թիվ 1բ շենքի ՀՀ արդարադատության նախարարությանն ամրացված 2-րդ հարկի տարածքը ևս հատկացնել ՀՀ ԿԱ ՊԵԿ-ին (ներկայիս ՀՀ ֆինանսների նախարարությանը), դրա փոխարեն շենքի 1-ին և նկուղային հարկերից հատակագիծ-սխեմաներում նշված 331.6 քառ մետր տարածքներն ամրացնել ՀՀ արդարադատության նախարարությանը:

ՀՀ կառավարության 04.12.2003թ. N1697-Ա որոշման համաձայն Երևան քաղաքի Զաքյան 10 հասցեում գտնվող 1-ին հարկի 430քմ տարածքը հանձնվել է <Արմենպրես> ՓԲԸ-ին, սակայն տարածքն ընկերության կողմից փաստացի չի օգտագործվում և առ այսօր ՓԲԸ-ի կողմից տարածքի նկատմամբ չի իրականացվել անշարժ գույքի սեփականության իրավունքի պետական գրանցում:

Հաշվի առնելով նշվածը անհրաժեշտություն է առաջացել ՀՀ կառավարության 04.12.2003թ. N1697-Ա որոշումն ուժը կորցրած ճանաչել, իսկ 427.6 քառ. մետր մակերեսով տարածքը (չափագրման արդյունքում մակերեսները ճշգրտվել են) ամրացնել ՀՀ կառավարությանն առընթեր պետական գույքի կառավարման վարչության աշխատակազմին:

	3.
	Տվյալ բնագավառում իրականացվող քաղաքականությունը 

	
	Անշարժ գույքի օգտագործման արդյունավետության բարձրացումը, պետական բյուջեի մուտքերի ավելացման ապահովումը:

	4.
	 Կարգավորման նպատակը և բնույթը 

	
	Նախագծի նպատակը անշարժ գույքի տնօրինման, տիրապետման և օգտագործման իրավունքների փոխանցման ճանապարհով դրա օգտագործման արդյունավետության բարձրացումն է:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից:

	6.
	Ակնկալվող արդյունքը

	
	Պետական տարածքի վիճակի բարելավում:

	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	<Գույք ամրացնելու և Հայաստանի Հանրապետության կառավարության  2003 թվականի դեկտեմբերի 4-ի N1697-Ա որոշումը ուժը կորցրած ճանաչելու մասին> Հայաստանի Հանրապետության  կառավարության որոշման նախագծի ընդունման կապակցությամբ չի նախատեսվում է պետական բյուջեում եկամուտների ավելացում:

	3. Նախագծի ընդունման առընչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը:

	----------------------------------

	4. Այլ տեղեկություններ

	
	---------------------------------------

	5. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	2.
	Հասարակության մասնակցությունը նախագծմանը և /կամ  քննարկումներին

	
	-------------------------------------------------------

	3.
	Այլ տեղեկություններ

	
	---------------------------------------


	6. Ամփոփաթերթ նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ  

	Առարկության, առաջարկության հեղինակը
	Առարկության, առաջարկության ստացման ամսաթիվը
	Առարկության, առաջարկության բովանդակությունը
	Եզրակացությունը
	Կատարված փոփոխությունները

	ՀՀ ֆինանսների նախարարություն 
	24.03.2014թ. 

N 1/4.5-1/4305-14
	Նախագծի վերաբերյալ առաջարկվել է.
1. Նախագծի 5-րդ կետով նախատեսվում է ՀՀ կառավարության 04.12.2003 թ. N1697-Ա որոշման մեջ նշված  Երևան քաղաքի Զաքյան փողոցի N10 հասցեում գտնվող շենքի 1-ին հարկի տարածքն ամրացնել «Հայաստանի Հանրապետության կառավարությունն առընթեր պետական գույքի կառավարման վարչության աշխատակազմ» պետական կառավարչական հիմնարկին, իսկ համաձայն ՀՀ քաղաքացիական օրենսգրքի 163-րդ հոդվածի 1-ին մասի` սուբյեկտի սեփականության իրավունքը օրենքով և այլ իրավական ակտերով ճանաչված ու պահպանվող իրավունքն է` իր հայեցողությամբ տիրապետելու, օգտագործելու և տնօրինելու իրեն պատկանող գույքը: Այսինքն ինչ վերաբերում է <Արմենպրես>ՓԲԸ-ին ՀՀ կառավարության 04.12.2003 թ. N1697-Ա որոշմամբ հանձնված տարածքի նկատմամբ իրավունքների պետական գրանցմանը և հետագայում դրանց տրամադրելուն, ապա գույքի սեփականատերն ինքը պետք է որոշի գույքի հետագա ճակատագիրը:

2. Նախագծի 4-րդ և 5-րդ կետերը շտկման կարիք ունեն այն առումով, որ Նախագծով նախատեսվում է ուժը կորցրած ճանաչել «Հայաստանի Հանրապետության կառավարության 2003 թվականի դեկտեմբերի 4-ի «Արմենպրես» փակ բաժնետիրական ընկերությանը տարածք հանձնելու մասին» N1697-Ա որոշումը և միաժամանակ հղում է արվում վերջինիս մեջ նշված տարածքին:

3. Նախագծի 1-ին և 2-րդ կետերով նշված գույքի հանձնման-ընդունման, ինչպես նաև գույքի նկատմամբ իրավունքի գրանցման աշխատանքներն ում միջոցների հաշվին պետք է իրականացվի:
	1. ՀՀ կառավարության որոշմամբ նշված տարածքը հանձնվել է <Արմենպրես> ՓԲԸ-ին, սակայն տարածքն ընկերության կողմից երբևէ չի օգտագործվել: Ընկերությունը առ այսօր տարածքի նկատմամբ չի իրականացրել անշարժ գույքի սեփականության իրավունքի պետական գրանցում, իսկ սեփականության իրավունքը ծագում է իրավունքի գրանցման պահից: Ընկերությունը 100% պետական է: 
2. Ընդունվել է

3. Չի ընդունվել, քանի որ հանձնող և ընդունող կողմերը հանդիսանում են պետական կառավարչական հիմնարկներ իսկ գրանցման աշխատանքներն արդեն իսկ կատարված են:
	

	ՀՀ ԿԱ անշարժ գույքի կադաստրի պետական կոմիտե
	20.03.2014թ. 
N Ե/2.1/1631-14
	Նախագծի վերաբերյալ առաջարկվել է.

1. նախագծի  1-ին կետում առաջարկվում է <83> թիվը փոխարինել <81> թվով.
2. նախագծի 2-րդ կետում առաջարկվում է <131.8 քառ.մետր պարիսպ>  բառերը փոխարինել  <39.4 քառ.մետր պարիսպ>  բառերով:
	Ընդունվել է:
Ընդունվել է:
	Նախագծում կատարվել է համապատասխան ուղղում:
Նախագծում կատարվել է համապատասխան ուղղում:

	ՀՀ ԿԱ պետական եկամուտների կոմիտե
	18.04.2014թ,

N 01/18-3/4735-14
	Նախագծի վերաբերյալ առաջարկվել է.

  էջմիածին քաղաքի Նար-Դոսի փողոցի թիվ 1բ շենքի ՀՀ արդարադատության նախարարությանն ամրացված 2-րդ հարկի տարածքն ամբողջությամբ (33.2x12.6 մ չափերով) հատկացնել ՀՀ ԿԱ ՊԵԿ-ին: Դրա փոխարեն շենքի 1-ին և նկուղային հարկերից` ներկայացվող հատակագիծ-սխեմաներում նշված չափերով տարածքներն ամրացնել ՀՀ արդարադատության նախարարությանը:
 Նախագծի 2-րդ կետում նշված պարսպի մակերեսը ենթակա է ճշտման:
	Առաջարկությունն ընդունվել է:
Ընդունվել է:
	Նախագծում կատարվել է համապատասխան փոփոխություն:
Կատարվել է ճշտում, խմբագրվել է:

	ՀՀ արդարադատության նախարարություն
	01.07.2014թ.

N 01/4511-14
	Նախագծի վերաբերյալ առաջարկվել է.

1. նախագծի վերնագրում «Ն» տառը փոխարինել «Ա» տառով.

2. նախագծի 1-ին, 3-րդ, 4-րդ կետի 2-րդ ենթակետին և 5-րդ կետերում  «Հայաստանի Հանրապետության կառավարությանն առընթեր պետական եկամուտների կոմիտեի աշխատակազմ» բառերն անհրաժեշտ է փոխարինել «Հայաստանի Հանրապետության ֆինանսների նախարարության աշխատակազմ» բառերով:
	1. Ընդունվել է:
2. Ընդունվել է:
	1. Նախագծի վերնագիրը խմբագրվել է:
2. Նախագծում կատարվել  է համապատասխան փոփոխություն:




















